
Adresse 
:
Postboks 246, 6821 Sandane

Telefon:

57 87 05 00

E-post: 

post@bre.no

Heimeside: 
www.bre.no


Velkomen til Breføringsleir!
Her kjem den info du treng før turen tek til. Informasjonen gjeld både for dei som skal ha kost og losji inkludert og for dei som skal bu i telt med eigen mat. Dersom det likevel er spørsmål så er det berre å ta kontakt. På dagtid er vi ofte på breen, så viss du ringer då så må du legge igjen melding på svararen. 
Oppmøte er torsdag klokka 1900 ved Sognefjellshytta. Vi tek ei presentasjonsrunde og informerer om turen. Det er ingen mat inkludert første kvelden, men mulighet for å kjøpe om ein ønsker det. 

Anbefalt utstyr:
Vindtett jakke og bukse

Regnklede

Solide fjellsko og gamasjar

Ullundertøy

Varm genser e.l.

Lue og vottar
Solbriller og solkrem med høg faktor

Dagstursekk, anbefalast minst 40 l.

Kart, kartmappe og kompass (for dei som vil følgje med på ruta)

Dei som skal bu eige telt må ha med telt, kokeutstyr, sovepose, liggeunderlag og mat
Alt breutstyr (sele, øks, stegjern etc) er inkludert. Viss du vil ha med eige utstyr så sei gjerne i frå kva du tek med.
Betalinga av turen må skje snarast råd og innan fristen. Vil du ha lenger frist for betalinga så ta kontakt før betalingsfristen går ut. Viss vi ikkje høyrer noko anna så kjem det ei purring ved manglande betaling. Vær venleg å oppgje fakturanummeret ved betaling så vert det enklare for oss å registrere betalinga.

Viss du likevel ikkje vil være med så vil du få tilbake alt du har betalt berre du seier frå minst 14 dagar før turen. Viss du melder deg av seinare har du ikkje rett til å få tilbake turavgifta. Du bør ha ei reiseforsikring slik at du får dekka turavgifta viss du blir sjuk.  
Program for turen:
Torsdag : Vi møtast kl 19 ved Søgnefjellshytta. Presentasjon, informasjon og utdeling av utstyr. 
Fredag: Vi brukar dagen i Bøverbreen. Her får du øve deg på gangteknikkar, bruk av utstyr og litt sikring. Etter lunsj tek vi ein rundtur øvst i brefallet der dei verkeleg store sprekkene er. 
Laurdag: Denne dagen skal vi prøve oss på ein topptur. Det er to alternativ. Det kortaste er å gå til toppen av Kalven (2034 m), ein fin tur som inkluderer brevandring, litt klyving og flott utsikt frå toppen. Det lengste alterantivet er å gå til Storebjørn (2223 m). Då lagar vi ein rundtur med retur via Bjørneskar og Leirbreen. Storebjørn har forøvrig bre heilt til topps. 
Søndag: Denne dagen er vi tilbake i Bøverbreen og skal leike oss litt i blåisen. Det inneber at vi går rundt og ser etter fine formasjonar, klatrar og rapellerer litt. Og kanskje tek vi ei redning også.   

Dette er vår lettaste fjellføring. Det er likevel ein fordel å ha gått litt på tur før. Vi tilpassar tempo og ruteval etter deltakarane og prøver å gje alle ei fin oppleving. Du treng ikkje kunne noko om isbrear eller klatring for å delta.
Velkommen til ein hyggelig og spanande tur i Jotunheimen!

